
MAMLAKATDA SOLIQ 
QARZDORLIGI VUJUDGA 
KELISHINING ASOSIY 
SABABLARI VA ULARNI 
QISQARTIRISH YO‘LLARI
Hakimov Ulug‘bek Furqat o‘g‘li
I.f.f.d. (PhD), Toshkent Kimyo xalqaro universiteti mustaqil izlanuvchisi

Annotatsiya: Mazkur maqolada soliqlarning iqtisodiyotidagi ahamiyati hamda bugungi kunda, mamlakatda soliq qarzdor-
ligi qisqartirish dolzarb masalalardan biri ekanligi, shuningdek, soliq qarzdorligi paydo bo‘lishining asosiy sabablari tadqiq 
etilgan hamda mamlakatda soliq qarzdorligi vujudga kelishi yuzasidan xorijiy iqtisodchi olimlarning fikr-mulohazalari 
o‘rganilgan. Yuqorida qayd etilgan holatlardan kelib chiqib, mamlakatimizda soliq qarzdorligini qisqartirish, shu jumladan, 
uni samarali undirish amaliyotini yanada takomillashtirish borasida takliflar shakllantirilgan.

Kalit so‘zlar: Soliq organi, soliq to‘lovchilar, yuridik shaxslar, yakka tartibdagi tadbirkorlar, soliq yuki, soliq madaniyati, 
soliqlar va yig‘imlar, soliq qarzdorligi, davlat, budjet.
Abstract: This article examines the importance of taxes in the economy and the fact that tax debt reduction is one of the 
most urgent issues in the country today. So examines the main causes of tax debt. The opinions of foreign economists 
regarding the occurrence of tax debt in the country were also studied. Specific features of tax debt recovery in developed 
countries have been studied. Based on the above-mentioned circumstances, proposals and recommendations have been 
formulated to reduce tax debt in our country, including improving the practice of its effective collection.

Key words: Tax authority, tax payers, legal entities, individual entrepreneurs, tax burden, tax culture, taxes and fees, tax 
debt, state, budget.
Аннотация: В данной статье рассматривается значение налогов в экономике и то, что сокращение налоговой 
задолженности является одним из самых актуальных вопросов в стране на сегодняшний день. А также изучены 
основные причины возникновения налоговой задолженности и были изучены мнения зарубежных экономистов 
относительно возникновения налоговой задолженности в стране. Изучены особенности взыскания налоговой 
задолженности в развитых странах. На основании вышеизложенных обстоятельств внесены предложения по 
сокращению налоговой задолженности в нашей стране, в том числе по дальнейшему совершенствованию прак-
тики ее эффективного взыскания.

Ключевые слова: Налоговый орган, налогоплательщики, юридические лица, индивидуальные предприниматели, 
налоговое бремя, налоговая культура, налоги и сборы, налоговая задолженность, государство, бюджет.

K I R I S H
Mamlakatimiz iqtisodiyotini yanada rivojlantirish va makroiqtisodiy barqarorlikni ta’minlashda tadbir-

korlik subyektlarini qo‘llab-quvvatlash bilan bir paytda soliq tizimini, xususan, soliq ma’muriyatchiligini isloh 
etish borasida amalga oshirilayotgan chora-tadbirlar bugungi kunda muhim ahamiyat kasb etadi. Hammaga 
ma’lumki, soliq tizimini isloh qilishning ustuvor yo‘nalishlari, mamlakatimizda soliq ma’muriyatchiligini samarali 
tashkil etishning zamonaviy usul va shakllardan keng foydalangan holda rivojlantirish hamda ilg‘or xorij tajri-
basidan respublikamizda foydalanish masalalari hozirgi kunning dolzarb masalalaridan biri hisoblanadi.

Xususan, soliq yukini izchillik bilan kamaytirish, soliq solish tizimini soddalashtirish va soliq maʼmuri-
yatchiligini takomillashtirish iqtisodiyotni jadal rivojlantirish hamda mamlakatning investitsiyaviy jozibadorligini 
yaxshilashning eng muhim shartlari hisoblanadi [1]. Shuningdek, respublikada “...soliq yukini kamaytirish va 
soliqqa tortish tizimini soddalashtirish siyosatini davom ettirish, soliq maʼmuriyatchiligini takomillashtirish va 
tegishli rag‘batlantiruvchi choralarni kengaytirish” ustuvor yo‘nalishlaridan biri sifatida belgilab berilgan [2]. 
Mazkur vazifa ijrosini taʼminlashda yuridik shaxslar va yakka tartibdagi tadbirkorlarning soliq qarzdorligini 
to‘lash muddatini kechiktirish imkoniyatini berish tartibini takomillashtirish, soliq yukini pasaytirish yo‘li bilan 
tadbirkorlik subyektlarini qo‘llab-quvvatlash, jismoniy shaxslarning soliq qarzdorligini uning mol-mulki hisobidan 
undirish tartibini soddalashtirishga qaratilgan taklif va tavsiyalarni asoslash hamda soliq qarzdorligini undirish 
mexanizmini takomillashtirish soliq organining eng muhim vazifalaridan biri sifatida belgilab qo‘yilgan.

Mamlakatda soliq ma’muriyatchiligini takomillashtirishning ustuvor yo‘nalishlari, shu jumladan, soliqlar va 
yig‘imlar bo‘yicha qarzdorlik summalari, ularni qisqartirishning ayrim masalalari qator xorijiy va mahalliy olimlar 
tomonidan ilmiy ishlarida tadqiq qilingan. Jumladan, xorijiy iqtisodchi olim M. Orlovaning fikriga ko‘ra, “Soliq 
qarzdorligi tushunchasiga har xil manbalarda turli xil ta’rif berilgan. Bugungi kunda soliq qarzdorligiga soliqlar 
va yig‘imlar, sug‘urta to‘lovlari hamda ular bo‘yicha hisoblangan foiz (penya)lar, soliq to‘g‘risidagi qonunchilik 
normalarini buzganlik uchun qo‘llaniladigan moliyaviy jarimalar bo‘yicha bajarilmagan majburiyatlar kiradi. Agar 
Rossiya Federatsiyasi Soliq kodeksida keltirilgan normalardan kelib chiqadigan bo‘lsak, soliq qarzdorligi 2 
guruhga bo‘linadi:

● joriy soliq qarzdorligi;

● soliq tekshiruvlari natijasida aniqlangan soliq qarzdorligi [3].

Xorijlik olim Michael Brostek esa o‘z tadqiqotida soliq qarzini undirilishining samaradorligini oshirish 
bo‘yicha quyidagi omillarini ko‘rsatib o‘tadi, xususan: 

● mamlakatda soliq qarzi summalarining paydo bo‘lishiga yo‘l qo‘yishni oldini olishda soliq yukini pasay-
tirish kelajakda soliq qarzdorliklari kamayishiga olib keladi;

● muddatida to‘lanmagan soliqlar va yig‘imlarni undirish strategiyasi faqat belgilangan davr mobaynida 
o‘z ijobiy natijasini beradi [4].

Bundan tashqari, I.G. Vinoxodova ham o‘zining ilmiy ishida soliq qarzlarini undirishda soliq qarzi mavjud 
xo‘jalik yurituvchi subyektlardan mol-mulklarini xatlash jarayonini ko‘paytirish samarali natija berishini aytib 
o‘tadi [5].

Mazkur masala bo‘yicha ilmiy tadqiqot olib borgan xorijiy iqtisodchi olim A. Podkolzinning fikriga ko‘ra, 
quyidagi omillar ta’siri natijasida soliq qarzdorligi vujudga kelishi mumkin:

● ijtimoiy-siyosiy va tarixiy;
● tashkiliy-huquqiy;
● iqtisodiy [6].
Mahalliy iqtisodchi olimlarimiz A. Tangriqulov va Sh. Toshmatovlar fikricha, soliq qarzlarining nazariy 

jihatdan vujudga kelish sabablari quyidagilardan iborat: 
● o‘zaro moliya-xo‘jalik munosabatlarida bo‘lgan xo‘jalik yurituvchi subyektlar tomonidan to‘lov intizomiga 

rioya qilmaslik va buning oqibatida debitorlik, kreditorlik qarzlarining oshib ketishi;
● moliya-xo‘jalik faoliyatini rejalashtirish va bu faoliyatni noto‘g‘ri boshqarish;
● xo‘jalik yurituvchi subyektning mahsulotiga (bajarilgan ish va xizmatlarga) iste’mol talabining keskin 

o‘zgarishi;
● ishlab chiqarilgan mahsulotning (bajarilgan ish va xizmatlarga) sifati buyurtmachining yoki bozor 

ta labiga javob bermasligi [7].

T A D Q I Q O T  M E T O D O L O G I YA S I
Tadqiqotni amalga oshirishda ilmiy mushohada, statistik kuzatish, statistik grafiklardan foydalanilgan holda 

qiyosiy tahlil, ma’lumotlarni guruhlash, absrakt-mantiqiy fikrlash, induksiya va deduksiya usullaridan foydala-
nildi. Ushbu tadqiqot usullari soliq ma’murchiligini, xususan soliq qarzdorligini qisqartirish mexanizmini takomil-
lashtirish bo‘yicha xulosa va takliflarni shakllantirishda xizmat qiladi.

T A H L I L  V A  N A T I J A L A R
Yuqorida qayd etilgan iqtisodchi olimlarning soliq qarzdorligi hamda uni paydo bo‘lishi yuzasidan bildirgan 

fikr-mulohazalariga qo‘shilgan holda yana shuni aytib o‘tish kerakki, soliq qarzdorligini vujudga kelishida har 
bir davlatning tarixi, dini, mentaliteti va boshqa bir-biridan farq qiladigan o‘ziga xos xususiyatlari ham sabab 
bo‘lishi mumkin. Shuningdek, davlatdagi siyosiy beqarorliklar uning iqtisodiyotini izdan chiqarish, qolaversa iqti-
sodiyotning sikllarida “iqtisodiy tushish” yoki inqiroz davrida ham soliq qarzdorligini o‘sish ehtimoli katta bo‘ladi. 
Bundan tashqari, tadbirkorlik faoliyatini yuritishni yaxshi bilmaslik va korporativ soliq menejmentini tushun-
maslik, tadbirkorlardagi uquvsizlik va bilimsizlik tufayli ham soliq qarzdorligi paydo bo‘lishi tabiiy hol. Muallif 
fikricha, quyidagi bir nechta omillarga asosan soliq qarzdorligi paydo bo‘lishi mumkin:

1-rasm: Soliq qarzdorligining paydo bo‘lishiga sabab bo‘luvchi omillar

Soliq madaniyati – bu soliq munosabatlari sohasida soliq to‘lovchilar va soliq organlarini o‘zini tutishining 
belgilangan normalari, qoidalari va tamoyillari majmuyi sifatida belgilanishi mumkin. Soliq to‘lovchilarning soliq 
madaniyati esa ularning davlat va jamiyat uchun soliq to‘lash muhimligini anglashidan shakllanadi.

Soliq to‘lovchida soliq madaniyati shakllanishida 2 ta muhim omil ta’sir ko‘rsatadi:

● soliq qonunchiligi to‘g‘risida yetarli darajada ma’lumotga ega bo‘lish;

● soliq to‘lashni majburiyat deb qabul qilish.

Agar soliq to‘lovchi o‘z faoliyati uchun zarur bo‘lgan soliq qonunchiligini yetarli darajada bilsa, u o‘z soliq 
majburiyatlarini oqilona bajaradi. Shuningdek, soliq to‘lovchi soliq majburiyatlarini bajarishni davlat oldidagi 
o‘zining qarzdorligi deb tan olsa, bu ham soliq to‘lovchining soliq madaniyatini yuksaltirishga xizmat qiladi.

Bugungi kunda ko‘pgina soliq to‘lovchilar soliq, soliq tizimi va soliqqa tortish asoslari bo‘yicha yetarli bilimga 
ega bo‘lmaganliklari soliq qarzlarini vujudga kelishiga sabab bo‘lmoqda.

Bozor iqtisodiyoti sharoitida iqtisodiy munosabatlarining har qanday jarayonlari sezilarli darajada savod-
xonlik va iqtisodiy madaniyatni, xususan, jamiyatning soliq madaniyatini egallashini talab qiladi. Ammo bu 
juda murakkab va ko‘p bosqichli jarayon bo‘lib, uni bir vaqtning o‘zida amalga oshirib bo‘lmaydi. Uni amalga 
oshirishga turli omillarni hisobga olgan holda rejali yondashish kerak.

Soliq to‘lovchilar tomonidan ma’lum bir davr oralig‘ida to‘lagan soliqlar va yig‘imlar summasining o‘sha 
davrda realizatsiya qilingan tovarlar (bajarilgan ish, ko‘rsatilgan xizmatlar) summasiga bo‘lish orqali aniqlanadi. 
Soliq yuki qancha yuqori bo‘lsa, mamlakatda soliq qarzdorligining ko‘payishi barobarida yashirin iqtisodiyot-
ning ulushi ortishiga, shuningdek, xorijiy investorlarning mamlakatga investitsiya kiritishida ham salbiy ta’sir 
ko‘rsatishiga sabab bo‘ladi, aksincha, agar soliq yuki juda past bo‘ladigan bo‘lsa, budjetga tushum kamayib 
ketishi hamda buning oqibatida davlat o‘zining zaruriy xarajatlarini moliyalashtira olmasligi mumkin. Shuning 
uchun, soliq yukini optimal “nuqtada” ushlab turish har bir davlatning siyosiy-iqtisodiy muammolaridan biri 
hisob lanadi. Soliq to‘lovchilarga tushayotgan soliq yukini soliq to‘lovchilarda o‘tkazilgan sayyor soliq tekshiruvi 
misoli tariqasida quyida ko‘rib chiqamiz:

1-jadval: Soliq to‘lovchilarda o‘tkazilgan sayyor soliq tekshiruvlarida Soliq kodeksining 221-moddasi qo‘llanilishi 
tahlili [8]

Yillar
Sayyor soliq tekshiruvi

shundan: Jami soliq 
qarzdorligiUndirilgan Undirilmagan

soni summasi soni summasi soni summasi soni summasi

2020-y. 2 307 7,8 1 872 6,2 435 1,6 435 1,6

2021-y. 13 240 42,3 12 218 36,6 1 022 5,7 1 022 5,7

Yuqoridagi jadval ma’lumotlaridan ko‘rinadiki, 2020 va 2021-yillarda soliq organlari tomonidan o‘tkazilgan 
sayyor soliq tekshiruvlarida Soliq kodeksining 221-moddasiga asosan qo‘llanilgan moliyaviy jarima summala-
rining o‘rtacha 82 foizi undirilgan. Undirilmay qolgan summa esa, albatta, soliq qarzdorligi oshishiga olib kelgan.

summasining asosiy qismi ya’ni 77 foizi tumanlar (boshqa aholi punktlariga)ga, 21 foizi viloyat markazlariga 
hamda 2 foizi Toshkent shahriga to‘g‘ri kelmoqda. Bundan xulosa qilish mumkinki, bir turdagi jarima ya’ni soliq 
yuki hududlar kesimida har xil ta’sir qilmoqda.

Sababi Toshkent shahrida faoliyat yuritayotgan tadbirkorlik subyektiga 5 mln. so‘mlik moliyaviy jarima iqti-
sodiy jihatdan sezilmasligi mumkin, biroq tumanlar (boshqa aholi punktlari)da faoliyat yuritayotgan tadbirkorlik 
subyektlari uchun mazkur summaning qo‘llanilishi uning faoliyatini to‘xtatishi darajasigacha olib kelishi mumkin.

Soliq qonunchiligi bu – davlatning soliq huquqini tartibga soluvchi normativ-huquqiy hujjatlari majmuyidir. 
O‘zbekiston Respublikasi Soliq kodeksiga muvofiq “Soliq to‘g‘risidagi qonunchilik ushbu Kodeksdan va qabul 
qilinishi ushbu Kodeksda to‘g‘ridan to‘g‘ri nazarda tutilgan boshqa normativ-huquqiy hujjatlardan iborat” – ekan-
ligi ko‘rsatilgan. Soliq qonunchiligida, soliq majburiyatlari, ularning vujudga kelishi, o‘zgarishi va bekor qilinishi 
bilan bog‘liq munosabatlar tartibga solinadi. Shuningdek, unda soliq turlarini, soliq stavkalarini, soliqlarni undi-
rish, shu jumladan majburiy undirish va soliq imtiyozlarni berish tartibi belgilanadi [9].

Agar mamlakatda soliq qonunchiligi mukammal ishlab chiqilmagan bo‘lsa, soliq to‘lovchilar tomonidan soliq 
qonunchiligini chetlab o‘tish holatlari ko‘payadi va buning natijasida soliq qarzdorligi paydo bo‘lishni boshlaydi.

Soliq nazorati soliq organi tomonidan soliq to‘lovchilarning soliq qonunchiligiga rioya qilinishida soliqlar 
va yig‘imlarni belgilangan muddatda hamda to‘liq hajmda kelib tushishini ta’minlashda yoxud soliq qarzdorligi 
mavjud soliq to‘lovchilarning qarzdorlik summalarini majburiy undirishda amalga oshiriladigan chora-tadbirlar 
tushuniladi. Soliq nazorati soliq organi tomonidan yetarli darajada amalga oshirilmasligi ham mamlakatda soliq 
qarzdorligi ulushini ko‘payishiga olib keladi.

Soliq to‘lashdan qochadigan yoki soliq to‘lashdan qasddan bo‘yin tovlaydigan tadbirkorlik subyektlari 
deyarli har bir davlatda amaliyotda uchrab turadi. Bugungi kunda soliq organi tomonidan berilgan ma’lumotga 
ko‘ra, soliq to‘lamaslik xavfi yuqori bo‘lgan korxonalar soni 3688 tani tashkil etmoqda [10]. Har xil g‘ayriqonuniy 
yo‘llar orqali soliq to‘lashdan bo‘yin tovlaydigan soliq to‘lovchilar sonining oshishi mamlakatda soliq qarzdorligi 
ulushining oshishiga hamda buning oqibatida davlat budjetga tushadigan soliq tushumning keskin kamayishiga 
olib kelishi mumkin.

X U L O S A  V A  T A K L I F L A R
Muallif fikricha mamlakatda soliq qarzdorligi ulushi qisqartirishda quyidagi takliflar o‘z samarasini beradi:

● soliq to‘lovchilar tomonidan budjetga to‘lanadigan soliqlarni “online” (respublika, viloyatlar va tumanlar 
kesimida) kuzatish imkoniyatini yaratish maqsadga muvofiq. Bu soliq to‘lovchilarning soliq madaniyatini 
rivojlantirishiga, shuningdek, soliq organiga ishonchni oshirishga va soliqlarni o‘z vaqtida to‘lanishiga 
sabab bo‘ladi;

● soliq nazoratini yanada kuchaytirish, kelgusida soliq qarzdorligi paydo bo‘lishini oldini oladi;

● soliq to‘lashdan bo‘yin tovlayotgan shaxslarga nisbatan keskin choralar ko‘rilishi ham mamlakatda soliq 
qarzdorligi ulushini qisqartirishda xizmat qiladi.

